
Dato 

Kommunestyret 
 
  
 
 

  

 

 
 
 

Partsbrev - Byggjerekneskap for bufellesskap Skottabakken og for flaum- 
og rassikring av Skottabakken 
 
 
 
Vedlagt innstilling frå kontrollutvalet i sak om byggjerekneskap for bufellesskap Skottabakken og 
for flaum- og rassikring av Skottabakken.  
 
Kontrollutvalet ber om at saka vert lagt fram for kommunestyret 16.09.2021. 
 
Samla vedlegg i saka er sendt i eigen e-post. 
 
 
Med helsing 
 
 
Hogne Haktorson Einar Kåre Ulla 
kontrollsjef seniorrådgjevar 
 
 
Brevet er elektronisk godkjent og har difor inga handskriven underskrift 
 
 
 
 
Kopi til: 
Leiar i kontrollutvalet 
Ordførar 
Marianne Soleng 

Sekretariat for kontrollutvalet 
Saksframlegg  

 
Saksnr: 
Saksbehandlar: 

2021/36-6 
Einar Kåre Ulla 

 
 
 
 
 

 
 

 
 

 

 
Saksgang 
Utval Utv.saksnr. Møtedato 

Kontrollutvalet i Samnanger kommune 12/21 30.08.2021 

 

Byggjerekneskap for bufellesskap Skottabakken og for flaum- og rassikring 
av Skottabakken 
 
Forslag til innstilling 
 

1. Kommunestyret godkjenner byggjerekneskapen for bufellesskap Skottabakken 
2. Kommunestyret godkjenner byggjerekneskapen for flaum- og rassikring Skottabakken 
3. Kommunestyret ber rådmannen gå gjennom økonomireglementet og reglement for 

kontrollutvalet for å endre kontrollutvalet sin tilrådingsmynde til å gje uttale i samband med 
politisk behandling av byggjerekneskap i Samnanger kommune 

 
 
 
Saksprotokoll  30.08.2021 - Kontrollutvalet i Samnanger kommune 
 
Handsaming i møte. 
Forslag til vedtak vart samrøystes vedteke. 
 
Vedtak 

1. Kommunestyret godkjenner byggjerekneskapen for bufellesskap Skottabakken 
2. Kommunestyret godkjenner byggjerekneskapen for flaum- og rassikring Skottabakken 
3. Kommunestyret ber rådmannen gå gjennom økonomireglementet og reglement for 

kontrollutvalet for å endre kontrollutvalet sin tilrådingsmynde til å gje uttale i samband med 
politisk behandling av byggjerekneskap i Samnanger kommune 

 
 
 
Samandrag 
 
Føremålet med saka er at kontrollutvalet, i samsvar med reglement for kontrollutvalet og 
økonomireglementet for Samnanger kommune, skal gje tilråding om godkjenning av 
investeringsprosjekt over kr. 500 000, der det skal utarbeidast eige prosjektrekneskap. 
 
 
 
Hogne Haktorson Einar Kåre Ulla 
Kontrollsjef seniorrådgjevar 
 
 
Saksframlegget er godkjent elektronisk og har difor inga handskriven underskrift 

Vedlegg 
1 Byggjerekneskap Skottabakken bufellesskap  
2 Søknad investeringstilskot husbanken - Skottabakken 
3 Vedtak sak 39-2018 - finansiering Skottabakken bufellesskap 
4 Rekneskap Skottabakken oversikt 
5 Revisjonsrapport om faktiske funn – Skottabakken bufellesskap 
6 Byggjerekneskap flaum- og rassikring av Skottabakken 
7 Vedlegg flaumsikring Skottabakken 
8 Revisjonsrapport om faktiske funn - Flaum- og rassikring Skottabakken 

 
 
Saksutgreiing 
 
Bakgrunn for saka 
 
Kontrollutvalet har motteke signert «Byggerekneskap for bufellesskap Skottabakken» og 
«Byggjerekneskap for flaum- og rassikring av Skottabakken» 17.06.2021.  
 
Grunnlaget for at kontrollutvalet skal behandle desse byggjerekneskapa følgjer av reglement for 
kontrollutvalet i Samnanger kommune, der det mellom anna står: 
 
«Prosjektrekneskapar over kr. 500.000: Så snart eit prosjekt er avslutta, skal prosjektrekneskapen 
leggast fram for kontrollutvalet som gjev tilråding til det organ som har vedteke kostnadsoverslag 
og finansieringsplan – (sjå Økonomireglement for Samnanger kommune). 
 
Økonomireglement for Samnanger kommune, utdrag: 
 
«Investeringsprosjekt som skal førast på to eller fleire budsjett, skal førast som eige 
prosjektregnskap (byggeregnskap). For investeringsprosjekt med ei kostnadsramme på over 
kr. 500.000 skal det alltid førast eige prosjektrekneskap. 
 
Prosjektrekneskapen skal spesifiserast slik at tala kan samanliknast direkte med 
kostnadsoverslaget. 
 
Så snart eit prosjekt er avslutta, skal prosjektrekneskapen leggast fram for kontrollutvalet som 
gjev tilråding til det organ som har vedteke kostnadsoverslag og finansieringsplan. Organet skal 
samstundes med slutthandsaming av prosjektet gjera vedtak om finansiering av eventuelle 
overskridingar, eller disponering av ubrukte midlar til prosjektet. Overskridingar som ikkje vert 
dekka av ledige midlar innanfor same rammeområde i kapitalbudsjettet, skal handsamast av 
kommunestyret. Bruk av lånemidlar kan berre vedtekast av kommunestyret. 
 
Ved overskridingar skal saka alltid verta lagt fram for kommunestyret til handsaming så snart 
prosjektansvarleg er kjend med dette. 
 
Vedtakskompetanse 
 
Kontrollutvalet har vedtakskompetanse til å handsame slike saker, jf. kommunelova § 23-2 og 
Forskrift om kontrollutvalg og revisjon § 3. 
 
Vurderingar og verknader 
 
Byggjerekneskap for bufellesskap Skottabakken 
 
Byggerekneskapen som ligg føre viser eit meirforbruk på 5,280 mnok inkl. mva. Av dette er 0,939 
mnok momskompensasjon som vert refundert. Reelt meirforbruk er 4,341 mnok. Flaum- og 
rassikringa er ført som eige prosjekt med ei budsjettramme på 5 mnok inkl. mva og det er levert 
eigen byggjerekneskap på dette.  

I byggerekneskapen står følgjande med erfaringar vedr. overskridingane i prosjektet: 
 
«I starten av prosjektet kom det større meirutgifter til grunn- og grøftearbeid. Grunnforholda var 
dårlege og grøft er lenger enn det som låg i konkurransegrunnlaget. I tillegg låg ikkje leidningsnett 
der det var innteikna, og det kom òg meirutgifter til BKK as. Meirutgifter til Donar as kom på totalt 
4,6 mnok og anleggsbidrag til BKK as kom på 0,22 mnok. Dei største meirutgiftene kom tidleg i 
prosjektet og det vart forsøkt å spare der det var mogeleg. Dette viste seg å vere vanskeleg, og 
totalt vart det innsparing på 0,6 mnok.  
 
Naturutvalet gav i sak 19/2018 dispensasjon frå avstandskravet på 4 meter frå nabogrense. 
Utbyggjar og prosjekteigar (Samnanger kommune) inngjekk avtale med grunneigar om avbøtande 
tiltak. Utgifter til bekkesikring mot nabo kom på 0,49 mnok. 
  
Kostnad med arbeid utomhus som inkluderer grunnarbeid og tilrettelegging etter bygging med 
murar m.m. var estimert til 4,3 mnok. Med meirkostnad til grunnarbeid, omlegging av straum og 
utgifter til bekkesikring, kom kostnad på uteområdet på ca 9,6 mnok. Rivingskostnaden er ikkje 
spesifisert i anbodet. 
  
Arbeidet med å renovere dei eldre leilegheitene kom på kr 463 204. Dette er kr 63 204 over 
budsjett. Årsaka til meirforbruket er at det vart bestemt å auke tal leilegheiter som skulle 
renoverast frå fire til fem. 
 
Tilskotet frå Husbanken vert større enn det som låg til grunn i budsjettet. Det var budsjettert med 
eit tilskot på 10,486 mnok, men tilskotet vil bli på 14,452 mnok. Dette er 3,966 mnok meir enn 
budsjettert.»  
 
Kontrollutvalet skal gje sin uttale til byggerekneskapen for bufellesskap Skottabakken, og måten 
den er lagt fram på. Dokument i saka omfattar: 
 

- Byggjerekneskap bufellesskap Skottabakken m/vedlegg 
- Uttale frå revisor, dagsett 02.07.2021 

 
Revisor sin uttale 
BDO har avgitt rapport etter gjennomførde kontrollhandlingar av byggjerekneskapen i høve til ISRS 
4400. Revisor sine handlingar vert oppsummert slik: 
 

1. Vi har innhentet oversikt over utgiftene som er ført på prosjektet og kontrollsummert 
disse. 

2. Vi har på rimelighetsvurdert de største utgiftskontoene og kontrollert bilag på 
stikkprøvebasis. 

3. Vi har kontrollert faktisk finansiering mot vedtak om finansiering i form av bruk av fond. 

 
Revisor konkluderer slik i sin rapport: 
 
 Vi rapporterer våre funn nedenfor: 

a) Med hensyn til punkt 1) har vi innhentet oversikt over utgifter og kontrollsummert 
at disse stemmer med byggeregnskapet 

b) Med hensyn til punkt 2) har vi rimelighetsvurdert de største utgiftkontoene og på 
stikkprøvebasis kontrollert beløp mot underliggende bilag. 

c) Med hensyn til punkt 3) har vi funnet at det er inntektsført salg på kr 50 000 
vedrørende salg av brakke som ikke var budsjettert. Vi har også funnet at bruk av 
ubundne investeringsfond er kr 10 000 lavere enn budsjettert 

 
 
Sekretariatet registrerer at det er ei overskriding på 5,280 mnok, som er dekka av ekstra tilskot frå 
Husbanken på 3,966 mnok, momskompensasjon på 0,939 mnok,  sal av modul på 0,050 mnok og  
eit mindreforbruk ubundne fond på kr. 9 000. Då står ein igjen med ein sum for avvik på 0,334 
mnok.  
 
Etter det som kjem fram av dokumenta i saka og revisor sin uttale, finn ein at prosjektet er utført på 
ein tilfredsstillande måte. 
 
Byggjerekneskap for flaum- og rassikring av Skottabakken 
 
I samband med byggeprosjektet Skottabakken bufellesskap vart det krav om å gjennomføra 
avbøtande tiltak som skulle hindre flaum og ras på tomta til bufellesskapet, då det grensar mot ein 
bekk og ei bratt skråning med potensiell fare for flaum og skred.  
 
Det vart på bakgrunn av kommunegeologen sine vurderingar om usikkerheit rundt flaum- og 
skredfare og grunnforholda til det planlagde tiltaket utarbeidd ein meir detaljert rapport om flaum-
/skredvurdering etter tryggleikskrava i TEK 17. Totalentreprenør og søkjar (Samnanger kommune) 
vart i tråd med rapporten pålagt å utbetre tryggingstiltak før byggesøknaden vart godkjent. Desse 
tryggingstiltaka vart trekt ut som eige prosjekt med eigen byggjerekneskap. 
 
Byggjerekneskapen viser at tiltaket hadde eit budsjett på 5 mnok inkl. mva og er finansiert med 
lån. Prosjektet vart gjennomført til ein kostnad på 4,85 mnok inkl. mva. Dette er 0,16 mnok under 
budsjett. 
 

 
 
Anbod vart lyst ut august 2019 med anbodsbefaring 20.08.2019. Det var 3 entreprenørar som 
deltok. Trass i at kommunen la ut tilleggsopplysningar med meir detaljerte opplysningar, fekk 
kommunen inn  eit tilbod. Avtale med Odland Maskin vart signert i november 2019. Arbeidet vart 
ferdigstilt i april 2020.  
 
Kontrollutvalet skal gje sin uttale til byggerekneskapen for flaum- og rassikring av Skottabakken, 
og måten den er lagt fram på. Dokument i saka omfattar: 
 

- Byggjerekneskap flaum- og rassikring Skottabakken m/vedlegg 
- Uttale frå revisor, dagsett 02.07.2021 

Revisor sin uttale 
BDO har avgitt rapport etter gjennomførde kontrollhandlingar av byggjerekneskapen i høve til ISRS 
4400. Revisor sine handlingar vert oppsummert slik: 
 

1. Vi har innhentet oversikt over utgiftene som er ført på prosjektet og kontrollsummert 
disse. 

2. Vi har på rimelighetsvurdert de største utgiftskontoene og kontrollert bilag på 
stikkprøvebasis. 

3. Vi har kontrollert faktisk finansiering mot vedtak om finansiering i form av bruk av fond. 

 
Revisor konkluderer slik i sin rapport: 
 
 Vi rapporterer våre funn nedenfor: 

a) Med hensyn til punkt 1) har vi innhentet oversikt over utgifter og kontrollsummert 
at disse stemmer med byggeregnskapet 

b) Med hensyn til punkt 2) har vi rimelighetsvurdert de største utgiftkontoene og på 
stikkprøvebasis kontrollert beløp mot underliggende bilag. 

c) Med hensyn til punkt 3) har vi funnet at faktisk finansiering stemmer med vedtak 
og at det er ubrukte lånemidler på kr 116 721 i dette byggeregnskapet. 

 
 
Sekretariatet registrerer at det er eit mindreforbruk på kr. 116 721 i forhold til vedteken ramme på 5 
mnok, vedteken i sak KS 39/2018.  
 
Etter det som kjem fram av dokumenta i saka og revisor sin uttale, finn ein at prosjektet er utført på 
ein tilfredsstillande måte. 
 
Kontrollutvalet si rolle ved behandling av byggerekneskap 
 
Samnanger kommune har reglementsfesta at kontrollutvalet skal gje tilråding ved behandling av 
byggerekneskap over kr. 500 000. Dette er nedfelt i reglement for kontrollutvalet i tillegg til 
økonomireglementet.  
 
Behandling av byggerekneskap er ei form for behandling av rekneskap. Kommunelova stiller krav 
til uttale frå kontrollutvalet ved behandling av kommunen sin årsrekneskap og årsmelding. Uttalen 
skal ligge ved når formannskapet og seinare kommunestyret behandlar rekneskapssaka.  
 
Det vil, etter sekretariatet si vurdering, vere føremålstenleg at same praksis vert følgt ved 
behandling av byggerekneskap. Det vil då bli slik at byggerekneskapen går til kontrollutvalet for at 
utvalet skal utarbeide uttale, og parallelt med dette kan administrasjonen utarbeide sak om 
godkjenning av byggjerekneskapen, som skal godkjennast av det organ som stod for løyvinga. Det 
vil nok i dei fleste tilfelle vere kommunestyret i Samnanger kommune.  
 
Ein vil med dette unngå at kontrollutvalet vert saksførebuande eining i ei rekneskapssak, noko som 
vil resultere i at utvalet vert inhabilt til å gjennomføre eventuelle kontrollhandlingar av 
byggjerekneskapen.  
 
Sekretariatet foreslår på bakgrunn av dette ei endring av noverande praksis i vedtakspunkt nr. 3: 
 

3. Kommunestyret ber rådmannen gå gjennom økonomireglementet og reglement for 
kontrollutvalet for å endre kontrollutvalet sin tilrådingsmynde til å gje uttale i samband med 
politisk behandling av byggjerekneskap i Samnanger kommune 

  
 
Konklusjon 
 
Byggerekneskapane med vedlegg som er lagt fram gjev eit godt og oversiktleg bilete av prosjekt 
for bufellesskap Skottabakken og av flaum- og rassikring Skottabakken. 
 
Det vert også lagt opp til at kommunen vurderer kontrollutvalet sin funksjon i samband med 
behandling av byggerekneskapssaker. 

